
 1 

KHUTBAH JUMAAT 
 

“INTEGRITI TERAS KEMAKMURAN SARAWAK” 
(14 Ogos 2026M/ 1 Rabiulawal 1448H) 

 
 

 لاَ هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ .دِيْمِحَـلْا نيِِّغَلْا ِِّٰ+ دُمْحَـلْاَ ،ِِّٰ+ دُمْحَـلْاَ
 Dَدِيِّسَ ىٰلَعَ لِّصَ َّمهُلّٰلاَ .هُلُوسُرَوَ هُدُبْعَ ادًَّمحَـمُ Dَدَيِّسَ َّنأَ دُهَشْأَوَ ،هُلَ كَيرِشَ
  .ايرًْثِكَ امًيلِسْتَ مْلِّسَوَ هِبِحْصَوَ هِلِآ ىٰلَعَوَ دٍَّمحَـمُ
 .نَومُلِسْمُ مْتُـْنأَوَ َّلاإِ َّنتُومُـتَ لاَوَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف ،دُعْـَب اَّمأَ

 

Kaum muslimin yang dirahmati Allah, 
Marilah kita bersama-sama mempertingkatkan keimanan dan 

ketakwaan kepada Allah subhanahu wata'ala dengan melaksanakan 

segala suruhan-Nya dan meninggalkan segala larangan-Nya.  
 

Berikanlah tumpuan yang sepenuhnya kepada khutbah yang 

disampaikan, hindari segala bentuk perbuatan yang sia-sia, berbual-

bual dan berinteraksi dengan menggunakan telefon bimbit di tangan. 

Mudah-mudahan kita meraih keberkatan dan kesempurnaan pahala 

solat Jumaat. Marilah kita bersama-sama mendengar dan menghayati 

khutbah yang bertajuk "Integriti Teras Kemakmuran Sarawak". 
 

Kaum muslimin yang dirahmati Allah, 
Pada 12 Ogos 2026, Sarawak telah menyambut Hari Integriti 
Sarawak 2026 dengan tema "Integriti Teras Kemakmuran 
Sarawak". Sambutan ini bukan sekadar satu acara tahunan, bahkan 

merupakan satu seruan kepada seluruh rakyat agar menjadikan 

integriti sebagai budaya hidup dan asas kepada pembangunan negeri. 
 

Hakikatnya, Islam telah lama mengajar konsep integriti. Firman Allah 

subhanahu wata'ala dalam Surah an-Nisa', ayat 58: 

 نأَ سِاَّنلٱ ينَْبَ متُمْكَحَ اذَإِوَ اهَلِهْأَ لىَٰٓإِ تِـٰنَـٰمَلأَْٱ ا۟وُّدؤَـُت نأَ مْكُرُمbَُْ ََّ+ٱ َّنإِ ۞
 )٥٨( ايرًصِبَ اعَۢيسمَِ نَاكَ ََّ+ٱ َّنإِ ۗ ٓۦهِبِ مكُظُعِيَ اَّمعِنِ ََّ+ٱ َّنإِ ۚ لِدْعَلْٱبِ ا۟ومُكُتحَْ

 

Maksudnya: Sesungguhnya Allah menyuruh kamu supaya 

menyerahkan amanah kepada ahlinya (yang berhak menerimanya), 

dan apabila kamu menetapkan hukum antara manusia, (Allah 

menyuruh) kamu menghukum dengan adil. Sesungguhnya Allah 

(dengan suruhan-Nya itu) memberikan sebaik-baik pengajaran 

kepadamu. Sesungguhnya Allah Maha Mendengar lagi Maha Melihat. 
 

Ayat tadi menjelaskan bahawa amanah dan keadilan merupakan asas 

kepada kehidupan seorang muslim. Daripada nilai inilah lahirnya 

integriti, iaitu keutuhan akhlak, kejujuran, ketelusan dan tanggungjawab 

dalam setiap tindakan. 
 

Rasulullah sallallahu alaihi wasallam juga dikenali sebagai Al-Amin, 

iaitu insan yang paling dipercayai. Kejujuran Baginda sallallahu alaihi 

wasallam menjadi sebab masyarakat meletakkan keyakinan yang 

tinggi terhadap kepimpinan baginda sallallahu alaihi wasallam sebelum 

diangkat menjadi Rasul lagi. Daripada Anas bin Malik radiallahu anhu, 

beliau berkata:  

 ةَنَامَأَ لاَ نْمَلِ نَايمَإِ لاَ (( : لَاقَ َّلاإِ مََّلسَوَ هِيْلَعَُ َّ+ا ىَّلصَ َِّ+ا ُّبيِنَ انَـَبطَخَ امَ
  ))هُلَ دَهْعَ لاَ نْمَلِ نَيدِ لاَوَ هُلَ
 

Maksudnya: Setiap kali Nabi Allah sallallahu alaihi wasallam 

berkhutbah, Baginda pasti akan bersabda: ((Tidak sempurna iman bagi 

sesiapa yang tidak mempunyai sifat amanah, dan tidak sempurna 

agama bagi sesiapa yang tidak menepati janjinya.)) 
(Hadis riwayat Imam Ahmad) 

 

Oleh itu, seorang muslim tidak boleh memisahkan iman daripada 

integriti. Seseorang yang benar-benar beriman akan sentiasa menjaga 

amanah, berlaku jujur, menolak rasuah, tidak menyalahgunakan kuasa, 

tidak menipu dan tidak mengkhianati kepercayaan orang lain. 
 

Pemimpin yang amanah merupakan tunjang kepada integriti yang 

unggul. Sama ada pemimpin negara, pemimpin organisasi, ketua 

jabatan, guru, ibu bapa mahupun ketua keluarga, semuanya akan 

disoal berkaitan tanggungjawab mereka oleh Allah subhanahu 

wata'ala. Daripada Abdullah bin Umar radiallahu anhuma, bahawa 

Rasulullah sallallahu alaihi wasallam telah bersabda: 

 عٍارَ سِاَّنلا ىلَعَ يذَِّلا مُامَلإِْافَ .هِتَِّيعِرَ نْعَ لٌوئُسْمَ مْكُُّلكُوَ عٍارَ مْكُُّلكُ لاَأَ ((
 .هِتَِّيعِرَ نْعَ لٌوئُسْمَ وَهُوَ هِتِيْـَب لِهْأَ ىلَعَ عٍارَ لُجَُّرلاوَ .هِتَِّيعِرَ نْعَ لٌوئُسْمَ وَهُوَ
 دُبْعَوَ .مْهُْـنعَ ةٌلَوئُسْمَ يَهِوَ هِدِلَوَوَ اهَجِوْزَ تِيْـَب لِهْأَ ىلَعَ ةٌيَعِارَ ةُأَرْمَلْاوَ



 4 

 مْكُُّلكُوَ عٍارَ مْكُُّلكُفَ لاَأَ .هُنْعَ لٌوئُسْمَ وَهُوَ هِدِيِّسَ لِامَ ىلَعَ عٍارَ لِجَُّرلا
 )) هِتَِّيعِرَ نْعَ لٌوئُسْمَ

 

Maksudnya: Sesungguhnya, setiap daripada kamu adalah pemimpin 

dan bertanggungjawab terhadap apa yang dipimpinnya. Seorang 

pemimpin yang memimpin rakyat akan bertanggungjawab terhadap 

rakyatnya. Seorang lelaki ialah pemimpin keluarganya dan dia 

bertanggungjawab terhadap mereka. Seorang wanita juga pemimpin 

terhadap rumah suaminya dan anak-anaknya, 

maka dia bertanggungjawab terhadap mereka semua. Seorang hamba 

ialah pemimpin terhadap harta tuannya dan dia bertanggungjawab 

terhadap harta tersebut. Maka, setiap kamu ialah pemimpin dan akan 

bertanggungjawab terhadap pimpinannya. 
(Hadis riwayat Imam al-Bukhari) 

 

Sesungguhnya, kepimpinan yang baik mestilah berteraskan empat nilai 

utama: 

• Amanah dalam melaksanakan tanggungjawab. 

• Ikhlas dalam setiap pengorbanan dan khidmat. 

• Bertanggungjawab terhadap setiap keputusan. 

• Adil tanpa mengira kedudukan, kaum atau agama. 
 

Pemimpin yang memiliki nilai-nilai tadi akan melahirkan pentadbiran 

yang telus, dipercayai dan dihormati. 

Kaum muslimin yang dirahmati Allah, 
Sarawak dikenali sebagai sebuah negeri yang rakyatnya hidup dalam 

suasana harmoni walaupun terdiri daripada pelbagai kaum, budaya 

dan agama. Keadaan ini merupakan satu nikmat yang amat besar. 

Firman Allah subhanahu wata'ala dalam surah al-Hujurat, ayat 13: 

 ۚ ا۟وٓـُفرَاعَـَتلِ لَئِآبَـَقوَ ً�وعُشُ مْكُـٰنَلْعَجَوَ ىٰثَنأُوَ رٍكَذَ نمِّ مكُـٰنَقْلَخَ Dَّإِ سُاَّنلٱ اهَُّـيأَـــٰٓـيَ
 )١٣( يرٌبِخَ مٌيلِعَ ََّ+ٱ َّنإِ ۚ مْكُىٰقَـْتأَ َِّ+ٱ دَنعِ مْكُمَرَكْأَ َّنإِ

Maksudnya: Wahai umat manusia, sesungguhnya Kami telah 

menciptakan kamu daripada lelaki dan perempuan, kemudian Kami 

jadikan kamu pelbagai bangsa dan pelbagai suku agar kamu 

berkenalan (dan beramah mesra antara satu dengan yang lain)! 

Sesungguhnya, yang paling mulia antara kamu di sisi Allah ialah orang 

yang paling bertaqwa, (bukan yang lebih keturunan atau bangsanya). 

Sesungguhnya, Allah Maha Mengetahui, lagi Maha Mendalam 

Pengetahuan-Nya. 

Ayat tadi menegaskan bahawa kepelbagaian bukan alasan untuk 

berpecah, tetapi ruang untuk saling menghormati dan bekerjasama. 
Oleh itu, budaya inklusif, saling menghormati, bekerjasama dan 

memelihara perpaduan adalah sebahagian daripada amalan integriti 
yang dituntut oleh Islam. Kemakmuran sesebuah negeri juga bukan 

hanya bergantung kepada kekayaan hasil bumi atau pembangunan 

fizikal, tetapi bergantung kepada rakyat yang berintegriti, pemimpin 

yang amanah serta masyarakat yang bersatu padu. Justeru, marilah 

kita menolak segala bentuk fitnah, kebencian, hasutan dan perpecahan 

yang boleh merosakkan keharmonian masyarakat. 
 

Kaum muslimin yang dirahmati Allah, 
Sebelum mengakhiri khutbah ini, marilah kita mengambil beberapa 

pengajaran penting, antaranya: 
 

Pertama: Umat Islam hendaklah menjadikan integriti sebagai budaya 

hidup yang menjadi asas kepada kemakmuran tanahair. 
 

Kedua: Orang yang beriman akan sentiasa menjaga amanah, berlaku 

jujur, menolak rasuah, tidak menyalahgunakan kuasa, tidak menipu 

dan tidak mengkhianati kepercayaan orang lain. 
 

Ketiga: Kemakmuran sesebuah negeri bukan hanya bergantung 

kepada kekayaan hasil bumi atau pembangunan fizikal, malah rakyat 

yang berintegriti, pemimpin yang amanah serta masyarakat yang 

bersatu padu. 
 

Akhirnya, marilah kita bersama-sama menghayati firman Allah 

subhanahu wata'ala dalam surah al-Anfal, ayat 27: 

 .مِيْحَِّرلا نِحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُأَ
 نَومُلَعْـَت مْتُنأَوَ مْكُتِـٰنَـٰمَأَ ا۟وٓـُنوتخَُوَ لَوسَُّرلٱوَ ََّ+ٱ ا۟ونُوتخَُ لاَ ا۟ونُمَاءَ نَيذَِّلٱ اهَُّـيأَـٰٓيَ

Maksudnya:. Wahai orang-orang yang beriman! Janganlah kamu 

mengkhianati (amanah) Allah dan RasulNya, dan (janganlah) kamu 

mengkhianati amanah-amanah kamu, sedang kamu mengetahui 

(salahnya). 

 تَِ�لآا نَمِ هِيْفِ امَـِب مْكَُّ�إِوَ نيِعَفَـَنوَ ،مِيْظِعَلْا نِاءَرْقُلْا فيِ مْكُلَوَ ليُِ الله كَرََ�
 لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نيِّْمِ لََّبقَـَتوَ ،مِيْكِحَـلْا رِكْذِّلاوَ
 ،تِامَلِسْمُلْاوَ ينَْمِلِسْمُلْا رِئِاسَلِوَ ،مْكُلَوَ ليِ مَيْظِعَلْا اللهَ رُفِغْـَتسْأَوَ ،اذَـٰهَ ليِوْـَق
 .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ

 

 

 

 

 

 

 

 

 
 
 
 
 
 



 8 

KHUTBAH JUMAAT KEDUA 
_____________________________________________________________ ___________________________________________________________ 

 

 هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 مْلِّسَوَ لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Dَدَيِّسَ َّنأَ دُهَشْأَوَ ،هُلَ كَيْرِشَ لاَ
 دَابَعِ ايَـَف ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Dَدِيِّسَ ىٰلَعَ كْرَِ�وَ

 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ
 

Kaum muslimin yang dirahmati Allah, 
Marilah kita menjadikan integriti sebagai budaya. Mulakan daripada diri 

sendiri dengan berlaku jujur, menepati janji, menjaga amanah, 

menjauhi rasuah, menyempurnakan tugas dengan penuh 

tanggungjawab serta memberikan perkhidmatan yang terbaik kepada 

masyarakat. 
 

Sempena Hari Integriti Sarawak 2026, marilah kita berazam membina 

sebuah masyarakat yang berakhlak mulia, pemimpin yang amanah, 

penjawat awam yang berintegriti serta rakyat yang bersatu demi 

kemajuan dan kemakmuran Sarawak yang diberkati Allah subhanahu 

wata'ala. 
 

Seterusnya, khatib menasihatkan agar orang ramai mengurangkan 

aktiviti fizikal di luar bangunan, memakai pelitup muka yang sesuai 

terutamanya bagi golongan yang berisiko tinggi, dan minum air kosong 

secukupnya susulan bacaan Indeks Pencemaran Udara (IPU) tidak 

sihat akibat jerebu di beberapa kawasan. Pada masa yang sama, 

patuhilah nasihat yang diberikan oleh pihak berkuasa dari masa ke 

masa.  
 

Teruslah istiqamah mengimarahkan masjid dan surau dengan solat 

fardu berjemaah dan majlis-majlis ilmu. Bimbinglah ahli keluarga kita 

agar tetap menjaga solat lima waktu. Teguhkanlah perpaduan dengan 

sikap saling menghormati dan bekerjasama sesama masyarakat. 
Usahakanlah rezeki yang halal lagi baik, agar hidup kita dirahmati dan 

diberkati. Firman Allah subhanahu wata'ala dalam surah al-Mukminun, 

ayat 51: 

  مٌيلِعَ نَولُمَعْـَت ابمَِ نىِّإِ ۖ احًلِـٰصَ ا۟ولُمَعْٱوَ تِـٰبَيَِّّطلٱ نَمِ ا۟ولُكُ لُسُُّرلٱ اهَُّـيأَـٰٓيَ

Maksudnya: Wahai Rasul-rasul, makanlah dari benda-benda yang 

baik lagi halal dan kerjakanlah amal-amal soleh; sesungguhnya Aku 

Maha Mengetahui akan apa yang kamu kerjakan. 
 

Selamatkanlah diri dan keluarga kita daripada penyalahgunaan dadah, 

bahan inhalan dan ketum, perjudian serta segala bentuk maksiat. 

Semua ini hanya membawa kepada kehancuran hidup dan 

meruntuhkan masa depan kita dan umat. 
 

Perbanyakkanlah selawat ke atas Nabi Muhammad sallallahu alaihi 

wasallam seperti yang diperintahkan oleh Allah subhanahu wata'ala 

dalam Surah al-Ahzab, ayat 56: 

 ا۟ومُلِّسَوَ هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 .امًيلِسْتَ

Maksudnya: Sesungguhnya Allah dan malaikat-Nya berselawat 

(memberi segala penghormatan dan kebaikan) kepada Nabi 

(Muhammad sallallahu alaihi wasallam); wahai orang yang beriman, 

berselawatlah kamu kepadanya serta ucapkanlah salam sejahtera 

dengan penghormatan yang sepenuhnya. 

 ىٰلَعَ تَيَّْلصَ امَكَ ،دٍَّمحَـمُ Dَدِيِّسَ لِأٰ ىٰلَعَوَ دٍَّمحَـمُ Dَدِيِّسَ ىٰلَعَ لِّصَ َّمهُلّٰلاَ
 ىٰلَعَوَ دٍَّمحَـمُ Dَدِيِّسَ ىٰلَعَ كْرَِ�وَ ،مَيْهِارَـْبإِ Dَدِيِّسَ لِأٰ ىٰلَعَوَ مَيْهِارَـْبإِ Dَدِيِّسَ
 Dَدِيِّسَ لِأٰ ىٰلَعَوَ مَيْهِارَـْبإِ Dَدِيِّسَ ىٰلَعَ تَكْرََ� امَكَ ،دٍَّمحَـمُ Dَدِيِّسَ لِأٰ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ
 

 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهُلّٰلا ضَرْاوَ
 ينَعِبِاَّتلا عِبَِ¦وَ ينَْعِبِاَّتلا نِعَوَ ،ينَعِجمَْأَ ةِبَاحََّصلا ةَِّيقِبَ نعَوَ ،يٍّلِعَوَ نَامَثْعُوَ
 .نِيْدِّلا مِوْـَي لىَإِ نٍاسَحْإِـبِ مْهُعَبِتَ نْمَوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah, Bantulah saudara-saudara kami yang memerlukan bantuan di 

mana sahaja mereka berada, khususnya di bumi Palestin. 

Kurniakanlah kepada mereka perlindungan, keamanan, dan 

kemenangan dengan rahmat-Mu, wahai Tuhan Yang Maha Pengasih. 

Ampunkanlah segala dosa-dosa kami, ibu bapa kami, keluarga dan 

guru-guru kami. Limpahkanlah kepada kami kesejahteraan dan 

kebahagiaan di dunia dan di akhirat. 
 

Kurniakanlah kecemerlangan pendidikan kepada anak-anak kami 
dalam apa sahaja bidang yang mereka ceburi. Tambahkanlah ilmu dan 

kemahiran yang bermanfaat kepada mereka, perteguhkanlah peribadi 

mereka dengan akhlak yang mulia dan terpuji. Jadikanlah anak-anak 

kami pemimpin dalam kalangan orang yang bertakwa pada masa akan 

datang.  
 

Ya Allah, berikanlah taufiq dan hidayat-Mu kepada kami semua dan 

juga kepada para pemimpin Negara kami, khasnya kepada Seri 

Paduka Baginda Yang di-Pertuan Agong Malaysia, dan juga pemimpin-

pemimpin negeri kami, khususnya Tuan Yang Terutama Yang di-Pertua 

Negeri Sarawak.  
 

Jadikanlah kami umat yang berintegriti, bersatu-padu, dan terbilang 

dalam semua bidang yang diceburi demi mendukung negara yang maju 

dan makmur serta mendapat perlindungan-Mu. Kekalkanlah kesatuan 

kami dalam akidah, ibadah dan akhlak atas pegangan Ahli Sunnah Wal 

Jama'ah. Limpahkanlah nikmat keselamatan, kesihatan, dan 

ketenangan, serta lindungilah kami daripada segala wabak dan bala 

yang menganngu kehidupan kami. Luaskan rezeki kami dan berikanlah 

bantuan kepada kami untuk kami mengharungi kehidupan di dunia dan 

akhirat. 

 ينْمِأٰ ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ�
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ� رُمbَُْ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةَلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


